
UPA2019-imut malittarisassat atuutsinnerini ersarinnerusumik aammalu aalajangersimanerunissamik 

Namminersorlutik Oqartussat pigisaanni taamatullu suliffeqarfinni pigisat ilaanniittuni siulersuisunik 

ilaasortaatitaqartuni akissarsitinneqartarnerat pillugu politikikkut malittarisassanik aaqqissuussinermi 

Naalakkersuisut peqquneqarnissaannik Inatsisartut aalajangiiffigisassaattut siunnersuut.   

(Partii Naleqqamit Inatsisartunut ilaasortaatitai) 

 

Siunnersuuteqartoq isumaqatigilluinnarparput siulersuisuni ilaasortat akissarsiaqartinneqartarisa 

assigiinnissaanik, suliarilluagaanissaanik ersarissuunissaanillu pisariaqartitsisugut.  

Aamma isumaqatigilluinnarparput partiimut aalajangersimasumut atassuteqarnermut akiliutitut 

akissarsiarissaaluni suliffeqarfinni assigiinngitsuni siulersuisunut ilaasortanngortitsisoqartarnersoq 

apeqquserneqarsinnaasariaqanngitsoq. 

 

Akerlianik imaassanngilaq akissarsiaqartinneqartut suliamik ingerlatsisutut qaqugukkulluunniit 

pissaaneqartut akerlilerlugit oqaaseqarunik siulersuisuni ilaasortaaginnarsinnaanertik annilaangagissagaat. 

Tamanna silatusaarneruinnarpoq.  

 

Neqeroortitsineq imaluunniit inuit pillugit paasissutissat isertuussassat unammillersinnaassuseqarnermik 

annikillisitsisut inuilluunniit isigineqarnerat tusaamaneqarnerallu pineqartillugit paasissutissat 

unammillernermut tunngasut isertuussassat pineqanngippata siulersuisuni ilaasortat 

nipangertinniarneqartariaqanngillat. 

Soorlu aamma suliffeqarfinni pisortat pigisaanni sulisut suliffeqarfimminni allannguutit pillugit 

pisariaqartumik mianerinnillutik oqaaseqartut nipangertinniarneqanngilluinnassasut.  

Taamaaliornikkut tamat oqartussaanerat atorunnaarsinneqassaaq nunanilu nammineertuni politikkikut 

oqaaseqaateqarsinnaatitaanermut akerliulluni. Pingaartumik nunami uagutsitut ittumi sulit 47 aamma 67%-

it pisortat suliffeqarfiutaanni toqqaannartumik toqqaannanngitsumilluunniit sulisoqarfiusumi 

ajorluinnarpoq. 

 

Ajoraluartumik torsuusani nereqatigiinnermilu suliffigisap annaanissaa annilaangagalugu 

oqaaseqannginnissaq pitsaanerussasoq siunissamiluunniit oqaaseqartannginnissaq akuttunngitsumik 

oqaatigineqartarpoq. 

Taamatullu akuttunngitsumik tusatsiagaasarpoq inuit pissaanillit aalajangersimasut ikinngutaat politikkikkut 

toqqagaasut. 

 

immikkoortumi ersarilluinnartumik malittarisassaqartinniarneqartussani sulilu ersarinnerusumik 

iliuuseqartarnernik aaqqiiniarfiusussani aamma kattuffinni suliffeqarfinnilu tamakkuninnga 

atuutilersiffiusuni tamanna ajornakusoortorujussuuvoq. 

Oqaaseqarsinnaatitaapput, politikerinik ikinnguteqarluarsinnaapput tassungali peqatigitillugu tamakku 

akulerutinneqanngissaannik immikkut pisussaaffeqarput. Tamanna aamma politikkikkut partiinut 

atuuppoq.  

 

Taamatut naatsumik oqaaseqarluta siunnersuut una ataatsimiititaliami suliassanngortipparput  



 

 

 

siunnersuummik ataatsimullu isigalugu taassuma kingunissaanik saqqummiivigineqarniassammata 

aammalu Naalakkersuisut akissuteqaataannik siunnersuuteqartllu tunngavilersuutaanik § 37 naapertorlugu 

apeqqummut akissummi allaqqasunik inatsisinillu atuuttunik ataatsimut isigalugu paasisaqarniassammata. 

 

Sulilluarisi.   

 

 


